
		இப்பக்கம் மெய்ப்பு பார்க்கப்படவில்லை
அறத்துப்பால்
அருளுடைமையராய் வாழ்வார்க்கு அல்லல் இல்லை; இதற்கு காற்று வழங்கும் இந்தப் பெரிய உலகம் சான்று. . می
உலகில் அருளொழுக்கம் பூண்டோர் அழிந்ததில்லை. s
காற்றியக்கத்தால் உலகம் - உலகிடைப் பொருள்கள் அழியவில்லை என்பதும் கருத்து. 245.
246. பொருள்நீங்கிப் பொச்சாந்தார் என்பர் அருள்நீங்கி
அல்லவை செய்துஒழுகு வார்.
உயிர்களுக்கு அருளினைச் செய்யாது கொடுமை செய்து ஒழுகுபவர்கள் வாழ்க்கையின் உறுதிப் பொருள்களாகிய அறத்தினை மறந்தவர்கள் என்று கூறப்படுவர். 246.
247.அருளில்லார்க்கு அவ்வுலகம் இல்லை பொருளில்லார்க்கு
இவ்வுலகம் இல்லாகி யாங்கு.
உயிர்களிடத்து அருள் இல்லாதவர்களுக்கு வீட்டின்பம் இல்லை. பொருள் இல்லார்க்கு இவ்வுலகத்து இன்பம் இல்லாதது போல.
பொருள்- உண்பனவும் துய்ப்பனவுமாம்.
'அவ்வுலகம்’, சேய்மைக் குறிப்புணர்த்துவது. தம்மின் வேறாக அமைந்து இயங்கும் சமுதாயம் என்ற பொருள் மாறுபாடுடைய தன்று. 247.
248. பொருளற்றார் பூப்பர் ஒருகால் அருளற்றார்
அற்றார்ம்ற் றாதல் அரிது.
ஒருபொழுது வறியவரானவர் பிறிதொரு பொழுது செல்வராகலாம். ஆனால், அருளொழுக்கத்தை இழந்தவர்கள் மீண்டும் ஆக்கம் உடையவராய் வாழ்தல் அரிது. 248.
249. தெருளாதான் மெய்ப்பொருள் கண்டற்றால் தேரின்
அருளாதான் செய்யும் அறம்.
உயிர்களிடத்தில் அருள் இல்லாதவர் செய்யும் அறம், தெளிந்த அறிவில்லாதவன் மெய்ப்பொருள் கண்டது போலும்.
மெய்ப்பொருள் காண்டலுக்குத் தெளிவு தேவை. தெளிவில்லாதார் 'சைத்தானைக் கூடப் பரம்பொருள் என்று காட்டி விடுவர்.
" சிந்தையும் தெளிவுமாகி -
தெளிவினுட் சிவனுமாகி' - அப்பர். 248.

